
a Artikulua
“Bingo eta kasinoetara sartzeko norbere
buruari ezarritako debekua”

Elkarrizketa
“Bere buruari jokorako lokaletan sartzea
debekatu dion pertsonari egindako elkarrizketa”

Arazoa duen pertsona baten testigantza

Hiritarren erantzuna

Hiriko eta probintziako baliabideak
“Norbere buruari debekua non ezarri”

Balorazioak
“Hiruhileko onena eta txarrena”

Gomendioak
“Gomendatutako liburua eta DVDa”

Iritziak
˝Iradokizuna edota iritzien postontzia”

Eusko Jaurlaritzak 2009an argitaratutako “jokoari eta hartako
patologiei nahiz Euskal Autonomia Erkidegoan dauden
mendekotasun-jarrerei” buruzko ikerketa soziologikoan
jasotzen denaren arabera, ludopatia «herritarren %2,5ak
paira dezakeen gaixotasuna da».

Pertsona eragindunen eskuragarri bada administrazio
aldetiko neurri bat, mendekotasun horri aurre egin ahal
izateko: BEREN BURUEI JOKORAKO LOKALETAN SARTZEA
DEBEKATZEKO ERREGISTROA . Gaur egun 1396 pertsonak
ezarri diete beren buruei debeku hori Euskadin.

Norbere buruari debekua ezartzeko neurria kontrol-neurri
bat da, pertsona batek, besteak beste, BINGOAN edota
KASINOAN jokoa kontrolatzeko arazoak dituenean
iradokitzen dena. Jokalariak, bere borondatez, Joko eta
Ikuskizunetako Zuzendaritzara idatzi bat igorrita, debeku
hori aipatzen duen zerrendan sartzea eskatzen du, hiru
hilabete eta bi urte bitarteko debekualdia ezarrita. Bingo-
areto edota kasinoan sartzeko debekua dutenen zerrendan
eragindako pertsonaren izen-abizenak barneratuko dira.
Era berean, nortasun agiri nazionalaren edo horren baliokide
den agiriaren zenbakia barneratuko da. Debekuaren
eremuari dagokionez, Lurralde Historiko bat edo gehiagoan
edota Euskal Autonomia Erkidegoan dauden bingo edota
kasino-aretoak barneratzen ditu.

Eusko Jaurlaritzaren ikerketa horri jarraiki, jokalari
konpultsiboen %95ak makina txanponjaleekin arazoak
dituzten arren, makina horiek eta apustuekin lotutako
bestelako joko-mota batzuk ekimen horretatik at geratzen
dira.

Euskadin 120 joko-areto, bi kasino (bat Bilbon eta bestea
Donostian) eta 20 bingo daude.

Bingo   eta   kasinoetara
sartzeko   norbere
buruari   ezarritako
debekua

1.- Zein joko-motarekin izan duzu edo duzu arazoren bat?

Makina txanponjaleekin hasi zen nire jokorako grina eta ondoriozko arazoa.
Bingoan jokatzen hasi nintzen gero eta, azkenik, hondoa jotzeko, makina
alternatiboetan jokatzen hasi nintzen (makina hauen eta beste batzuen
arteko aldea zera da, hauek bestelako maila batekoak direla, hot s,
hauetan apustuak askoz handiagoak dira, kasinoan egiten direnare n
antzekoak).

2.- Noiz eta nola ezagutu zenuen zure buruari jokorako lokaletan sartzeko
debekua ipintzearen baliabidea?

Nire buruari debekua ezartzearen baliabidearen berri bingoan emakume
batekin hitz egiten ari nintzela izan nuen. Hark bere buruari debekua ipini
ziola esan zidan. Baina egiaz, horri buruzko informazio osoa, Asajer elkartera
bertaratu nintzenean jaso nuen.

3.- Zerk eraman zintuen bere buruari debekua ezarri diotenen zerrendan
izena ematera?

Nire buruari debekua ezartzeko erabakia hartu nuen, horrela dena
errazagoa izango zelako ustean. Izan ere, une ahulen batean jokatzeko
gogoa sartzen bazaizu, ezingo duzu; izan ere, zure buruari debekua ezarri
diozu eta ez dizute sartzen utziko.

4.- Zure buruari debekua Bingoan, Kasinoan edota bietan ezarri diozu?

Bi urtez egon nintzen debeku horrekin hala Bingoan nola Kasinoan. Izan
ere, kasinora bitan baino joan ez banintzen ere, nire buruari debeku hori
ezartzen ez banion, bingoa galarazita izaki, banekien kasinoraino joateko
gai izango nintzela jokatzeko.

5.- Lagungarri izan zaizu baliabide hori zure tratamendu-prozesuan?

Niretzat oso lagungarri izan da, izan ere, debeku hori izan ez banu, agian
berriz jokoan hasiko nintzela uste dut, baina banekienez sartzea galarazita
nuela, errazagoa izan zen.

6.-  Bingoarekin edo Kasinoarekin arazoak dituzten pertsonei gomendatuko
zenieke baliabide hori?

Zalantzarik gabe, bingoarekin edo kasinoarekin arazoak dituzten orori
gomendatuko nioke bere buruari debekua ezartzea, izan ere, haien
asmoa jokoa uztea bada, hori lortzeko lehen urratsa da. Modu horretan,
une jakin batean jokatzeko tentazioa izan arren, ezingo zara bingora edo
kasinora sartu gehienez bi urtez. Gainera debekualdia berritu egin daiteke.

JOKOAREKIN ARAZOAK DITUZUENOI ZUEN BURUARI DEBEKUA EZARTZERA
ANIMATZEN ZAITUZTET.

7.- Administrazioari egingo al zenioke kontrol-neurriekin lotutako beste
iradokizunik, ludopatiarekin arazoak dituzten pertsonei laguntzeko xedez?

Ez dakit zure buruari debekua ezartzetik haratago besterik egin daitekeen,
izan ere, tartean jende asko dago jokoarekin jarrai dezazula interesatzen
zaiona, mundu horretan diru asko mugitzen baita. Dena den, uste dut
jokorako lokal pribatuetan, apustuetarako lokaletan edota joko-aretoetan
nortasun agiria eskatu beharko litzatekeela. Modu horretan, leku horietara
sartzeko debekua ezarri ahal izango dio jendeak norbere buruari. Kontuan
izanik jokorako leku asko eta asko daudela, bingora sartzeko deb ekua
ezartzea laguntza bat baino ez da, baina argi dago jokatzen jarraitzeko
beste leku asko daudela. Halaber, hori zilegi balitz, uste dut l ehenik eta
behin tabernetako makinak debekatu beharko liratekeela, izan ere ,
bertan inork ez du kontrolatzen jokatzen duenaren adina edota egoera.

Nire arazo bera duten haientzat nire iritzia lagungarri izatea espero dut,
eta niri bezain lagungarri izatea gainera.

Besarkada bero bat eta nire betiereko esker ona ASAJER elkartea osatzen
duten pertsonei.

BERE BURUARI
JOKORAKO LOKALETAN
SARTZEA DEBEKATU DION
PERTSONARI EGINDAKO
ELKARRIZKETA.

35 urteko emakumea
naiz, ezkondua nago,
seme-alabak ditut
eta Gasteizen bizi
naiz. Joko
konpultsiboa izan da
nire arazoa. 2008ko
abenduaren 3an
Asajer elkartera
bertaratu nintzen
laguntza eske, izan
ere, nire bizitzak ezin
zuen horrela jarraitu.
Orduan jokatzeari utzi
nion eta egun ez dut
ezertan jokatzen.

arazoa duen

pertsona bat

Gasteiz, 2011ko uztaila

Kaixo.

Ludopatiarekin arazoak dituen pertsona bat naiz. Duela 2
urte errehabilitazio-prozesuan hasi nintzen. Nire esperientzia
aintzat hartuz, uste dut ludopatak beti adi egon behar dugula,
jokorako joera kontrolatu ahal izateko.Nire kasua azaltzea
gustatuko litzaidake.

Jokoaren zurrunbiloan behin eta berriz harrapaturik geratu
den gizona naiz. Azkena duela 2 urte gertatu zen. Ordura arte
ez nintzen pairatzen nuen ludopatiaren jabe. Orduko hartan
ASAJER elkartera jo nuen, jokorako mendekotasuna nuela
aitortu ondoren. Nire borondatez erabaki nuen urrats hori
ematea eta emazteak lagundu ninduen.

ASAJER elkartean behar nuen laguntza jaso nuen. Lehenik
eta behin, arazoa ulertzen lagundu zidan laguntza psikologikoa.
Ondotik, terapia-talde batera jo nuen.

Taldean sartu nintzen lehen egunean ikaratuta nengoen,
baina arazo bera duten adiskideek egin zidaten harrerari esker,
gustura sentitu nintzen haiekin.

Zurrunbilo hartatik ateratzen lagundu didaten pertsonei
eskerrak emateko erabaki nuen nire testigantza idaztea: nire
emaztea,  ps iko logoak eta ta ldeko adisk ideak.

Arazo bera duten pertsonak animatu nahi ditut, eta ez
dezatela jokoarekiko mendekotasuna aitortzeko eta
zurrunbilotik ateratzeko laguntza eskatzeko beldurrik izan. Oso
gogorra da, baina borondatea eta ahalegina ipiniz, atera
daiteke zurrunbilotik.

Bide gogor honetan edozer gauza behar duzuelarik
niregana jo dezakezue. Eskerrik asko.

Errehabilitaturiko ludopata batek, esker onez.

35 urteko emakumea. (Gasteiz):

1.  Noizbait entzun dut horri buruzko ezer.

2.  Bai, une ahuletan jokatzeko grina desagerrarazi baitezake.

3.  Ez dut inor ezagutzen.

4.  Bai, baina arazoa dudala uste izango banu, bestela ez.

46 urteko gizonezkoa. (Agurain):

1.  Ez dut horri buruzko ezer entzun. (Azalpena ematen zaio)

2.  Bai, izan ere, sartzen uzten ez badizute ezin duzu berriro jokatu.

3.  Ez dakit, ez dut uste.

4.  Pentsatzen dut baietz, baina ez dakit.

63 urteko gizonezkoa. (Gasteiz):

1.  Ezta urrik ere. (Azalpena ematen zaio)

2.  Ez dakit, izan ere, pertsona batek jokatu nahi badu eta sartzen
uzten ez badiote, beste nonbaitera edo beste joko batera
joango da.

3.  Ez dut uste.

4.  Agian bai, baina lotsa emango lidake jokoan nire burua
kontrolatzeko gai ez naizela aitortzeak.

1    Badakizu zer den norbere buruari jokorako lokaletan
             sartzeko debekuaren erregistroa?

2    Jokoa uzteko tresna ona dela iruditzen zaizu?

3    Ezagutzen duzu bere buruari debekua ezarri dion inor?

4    Bingo edota kasinoan egiten diren jokoekin kontrolik
            eza izango bazenu, zure buruari bingo edota kasinoetan
            sartzeko debekua ezarriko zenioke?

NORBERE BURUARI DEBEKUA NON EZARRI

JOKO ETA IKUSKIZUNEN ZUZENDARITZA (EUSKO JAURLARITZA)

Arabako Lurralde Bulegoa

Donostia-San Sebastián kalea, 1. VITORIA-GASTEIZ

TF. 945 017020

 FAX.  945017021

Bizkaiko Lurralde Bulegoa

Gran Vía Kalea, 81-1.Solairua. BILBO

TF.  94 6075520

 FAX.  94 6075521

Gipuzkoako Lurralde Bulegoa

Vitoria-Gasteiz Etorbidea, 3-4.Solairua. DONOSTIA-SAN
SEBASTIAN

TF.  943 467125

FAX 943474532

ASAJER- Errehabilitazioan diren Jokalarien Arabako Elkartea

Alaba Jeneralaren kalea 25-1. esk.  01005. GASTEIZ

TF: 945 140468

FAX: 945 234990

BARNE MINISTERIOA. Jokoaren Batzorde Nazionala

Cea Bermudez kalea 35. 28003- MADRIL

TF: 91 5372589

FAX: 91 5372583

ASAJER elkarteak eta Euskal Herr ian apustuen

kudeaketaz arduratzen diren hiru enpresen artean
egindako bilera, gaia ikuspegi ezberdinetatik balioesteko
lagungarri izan zena.

Gasteizko Udalean izandako alkate-aldaketaren
ondorioz, ludopatiaren prebentziorako jardueren
lankidetzarako Udalaren eta ASAJER elkartearen arteko
hitzarmenaz arduratzen den saila dagoeneko ez da Osasun
eta Kontsumo Saila, baizik eta Gizarte Gaietako Saila.

Horrek badu bere alderdi txarra, izan ere, elkarteak urte
askoko lotura zuen aipatu sailarekin eta harremanak oso
arinak ziren. Orain, ordea, ez dakigu nor arduratuko den
ASAJER elkarteak dituen beharrizanez.

Gure hitzarmenez arduratuko den sail berriarekin
harreman bera izatea espero dugu.



Hiruhilabetekaria
ERREABILITAZIOAN DIREN ARABAKO
J O K A L A R I E N  E L K A R T E A

9
U

Z
T

A
I
L

A
 
-

 
A

B
U

Z
T

A
 
-

 
I
R

A
I
L

A

o
m

e
n

d
io

a
k

g

gomendatutako

liburua

gomendatutako

dvda

NUEVAS FRONTERAS EN EL ESTUDIO
DEL JUEGO PATOLÓGICO

ENRIQUE ECHEBURÚA

Urtea: 2006
Argitaletxea: Fundación Ramón Areces

“La fiebre del póquer” (Pokerraren
sukarra), ludopatia eta jokoarekin
lotutako bestelako gaitzak
Documentos TV saioan

“Pokerraren sukarra” izeneko dokumentalean
ikus daitekeenez, nazioarteko apustu-etxeek
Espainian gero eta indartsuagoa den merkatu
bat hauteman dute, eta etorkizun oparoa
aurreikusten dute. Hori dela eta, joko hori
adimen-ar intasuna, est rategiak eta
matematika-kalkuluak barneratzen dituen kirol
gisa iragartzen dute argi eta garbi. Eta
eginahalak eman ditu bere fruituak, izan ere,
egunero milaka dira sareratzen diren jokalari
berriak, egungo pertsona mediatikoei eta
negozio hori bultzatzen duten telebistako saioei
jarraituz.

Iradokizuna
 edota iritzien

2011ko azken hiruhilekoan gauzatuko diren jardueren barruan, ASAJER
elkarteak gazteak eta apustuak ardatz dituen kanpaina
bat antolatu du Arabako Foru Aldundiaren eta
Gasteizko Udalaren lankidetzarekin. Kanpaina
horretako leloa “ERABAKI ZURE APUSTUA”
izanen da, eta helburuak hauek bilatzen
dira:

- Adinez txikikoak apustuetan ez
aritzea.

- Adinez nagusikoak direnek
apustuetan aritzea erabakitzen
badute, arduraz egin dezatela.

Kanpaina horretan hainbat ekintza
abiaraziko ditugu:

- Komikien lehiaketa.

- Apustuen erabilera arduratsua egiteko
irizpideak barneratzen dituen materiala.

- Halaber, ASAJER elkarteak People aretoan
izango den kontzertu batean parte hartuko
du azaroaren 4an, GAUEKOAK ekimenak
antolatuta.

- Askotariko ekintzak landa-zonaldean.

Kanpaian horretan parte hartzera animatzen zaituztegu, gazteen
artean joko arduratsua sustatzeko xedez.


